
Қазақстан Республикасы Парламенті Мәжілісі Аграрлық мәселелер комитетінің 2023 жылғы 2-3 маусымда Ақтөбе облысында
«Ауыл аманаты»: алғашқы нәтижелері мен іске асыру тәжірибесі» тақырыбында өткен көшпелі отырысының қорытындылары бойынша ҰСЫНЫМДАРЫ


Қазақстан Республикасының Үкіметі:
1. Ауыл шаруашылығы министрлігіне Микрокредит және кредит беру жөніндегі қағидаларды әзірлеу мен бекіту бойынша құзіреттілік беру мәселесін пысықтасын.
2. «Ауыл аманаты» жобасын (бұдан әрі - Жоба) тиімді орындау мақсатында әкімдіктердің қызметін бағалау рейтингісіне өңірлерде Жобаның іске асырылу нәтижелерін енгізсін.
3. Өңірлерде Ақтөбе облысының тәжірибесін пайдалану мәселесін:
- қосымша бюджет қаражатын бөлмей Жоба шеңберінде тауарлық кредит беру;
- «Білім All» пилоттық жобасы шеңберінде шағын жинақы ауылдық мектептерде білім беру сапасын арттыру;
- «Фельдшерлік рюкзак» пилоттық жобасы шеңберінде ауылдық амбулаторияларды портативті медициналық жабдықтармен қамтамасыз ету бөлігінде қарастырсын.
4.  Мыналар:
- адал қарыз алушыларға - Жоба қатысушыларына қайта қарыз алған  кезде микрокредиттің ең жоғары сомасын ұлғайту;
- Жобаны одан әрі іске асыру кезінде кредит берудің револьверлік тетігіне көшу мәселелерін қарастырсын.
5. Зейнеткерлік жасқа толған, еңбекке қабілетті азаматтарды Жобаға қатысушылар тізіліміне енгізу мүмкіндігін қарастырсын.


Қазақстан Республикасы Ауыл шаруашылығы министрлігіне:
6. Барлық ауыл шаруашылығы тауар өндірушілері үшін қаржыландырудың қолжетімдігін қамтамасыз ету үшін субсидиялаудан жеңілдетілген несие беру жүйесіне көшу жөніндегі ұсыныстарын зерделеп, ұсынсын.
7. Сервистік, дайындау және өткізу кооперативтерін құру арқылы кооперацияны дамыту мәселелерін пысықтасын және ұсыныстар енгізсін.
8. Құрама жем өнеркәсібін дамытудың, құс және мал шаруашылығы салалары үшін тұрақты жұмыс істейтін жем-шөп қорын құрудың жол картасын қабылдасын.
9.  Субсидиялау мүмкіндігін қарастыру:
- құс фермалары үшін инкубациялық жұмыртқаларды;
- 1 гектарға жидек дақылдарын өсіруді;
[bookmark: _GoBack]- 500 тоннадан бастап көкөніс қоймаларын салу мен кеңейтуді субсидиялау мүмкіндігін қарастырсын.
10. Жер кодексіне ауыл шаруашылығы кооперативтеріне ауыл шаруашылығы мақсатындағы жерлерді конкурстан тыс беру бөлігінде толықтырулар енгізу мәселесін қарастырсын және ұсыныстар енгізсін.
11. Ақтөбе облысының сүт-тауар фермаларын, көкөніс қоймаларын құруға және суару жүйелерін дамытуға қосымша қаржы бөлу мәселесін қарастырсын.

Қазақстан Республикасының Қаржы және Ұлттық экономика министрліктері Ауыл шаруашылығы министрлігімен бірлесіп:
12. Бюджет кодексіне өзгерістер енгізу шеңберінде кредиттік ресурстарды бөлу мәселелері бойынша сенім білдірілген өкілді (агентті) айқындау рәсімін оңайлату мәселесін пысықтасын.

Қазақстан Республикасы Ауыл шаруашылығы, Еңбек және халықты әлеуметтік қорғау министрліктері облыс әкімдіктерімен бірлесіп:
13. Жұмыспен қамтуға белсенді ықпал ету шараларын жүзеге асыру мақсатында Жобаға қатысушы жұмыс берушілерге субсидияланатын жұмыс орындарына ауыл тұрғындарын жұмысқа орналастыру мәселесін қарасын.

Қазақстан Республикасы Ауыл шаруашылығы министрлігі «Бәйтерек» ҰБХ» АҚ-мен бірлесіп:
14. Жеке қосалқы шаруашылықтардың ауыл шаруашылығы өнімдерін тасымалдау үшін газельдерді қосу арқылы автокөлік құралдарына кредит беру мен лизингтің қолданыстағы бағдарламаларын кеңейту мүмкіндігін қарастырсын.

Қазақстан Республикасы Ақпарат және қоғамдық даму министрлігіне:
15. «Өңірлерде «Ауыл аманаты» жобасын іске асыру барысы туралы» теледидар бағдарламасын құру және оны отандық телеарналарда көрсету мәселесін пысықтасын.
16. Ақтөбе облысында жобаны іске асыру тәжірибесі туралы қысқа метражды фильм дайындасын, одан кейін республикалық және өңірлік арналар арқылы таратуды қамтамасыз етсін.

Облыс әкімдіктеріне:
17. Жоба шеңберінде бюджет қаражатының нысаналы пайдаланылуын және қайтарылуын бақылауды қамтамасыз етсін.
18. Ағымдағы жылдың 1 шілдесіне дейін өңірлерде Жобаның іске асырылуына талдау жүргізу және ауылдық аумақтардың әлеуметтік-экономикалық дамуын бағалау жұмыстарын аяқтасын.
19. Жобаны тиімді іске асыру үшін облыстық мәслихат депутаттары мен облыстық басқарма басшылары Жоба жүзеге асырылатын облыстың әрбір ауданына бекітілсін.
20.  Жоба бойынша, сондай-ақ ауыл шаруашылығы тауар өндірушілерінің кооперативтерге бірігуінің артықшылықтары бойынша түсіндіру жұмыстары күшейтілсін.
21. Жеке қосалқы шаруашылықтар мен шағын фермерлер өндірген өнімді сатуға жәрдемдесу мақсатында сатып алу орталықтарын құру мүмкіндігін қарастырсын.
22. Өз бизнесін ұйымдастырғысы келетін ауыл тұрғындары үшін «Микробизнес үшін 100 идея» үлгілік жобаларын әзірлеу мәселесін қарастырсын.
